2016-2017 уку елы

Татар теле һәм әдәбияты буенча 
сораулар һәм биремнәр
Татар теле. 5-7 сыйныфлар
1. Татар алфавиты ничә сузык аваз хәрефтән тора?

+ а) 12
б) 11
в) 10                                                                                            (5 балл)

2. Караү сүзендә астына сызылган хәреф:
а) [ү] сузыгын белдерә

+ б) [w] тартыгын белдерә

в) дифтонгны белдерә                                                               (5 балл)
3. Басымы беренче иҗеккә генә төшкән сүзләрне күрсәтегез:
+ а) аръяк, кемдер, яшьтер, улмы, кызмы, хәтта

б) дәгъва, табигать, киләсез, килгәнсез, аныңча

в) килмә, күрмә, сакла, көлмә, юма                                         (5 балл)

4. Тамырга ялганып, аңардан яңа сүз ясый торган кушымчалар:

а) зат-сан кушымчалары
+ б) сүз ясагыч кушымчалар
в) төр кушымчалары                                                                 (5 балл)
5.Якты көннәр килер һәм Көннәр якты булыр җөмләләрендә якты сыйфаты:
а) икесендә дә бер үк җөмлә кисәге

+ б) беренчесе – аергыч, икенчесе хәбәр составында

в) беренчесе – аергыч, икенчесе – хәл                                       (5 балл)
6. Кушымчалары өчәү булган исем:
а) Айгөл
+ б) Юлия
в) Зиннур                                                                                       (5 балл)
7.Кайсы төркемгә бер сүз ялгыш кергән:
а) акыллы, аңлы, башлы
б) бизәкле, рәсемле, чигелгән
+ в) файдалы, кирәкле, тәртипле                                                             (5 балл)

8.Кайсы төркемдәге сүзләрнең барысы да асыл сыйфатлар гына түгел:

а) кызыл, сары, аксак
+ б) кыю, усал, көзге 
в) сукыр, юаш, нечкә                                                                      (5 балл)
Әдәбият. 5-7 сыйныфлар
1. Себер татарларының календарь, гаилә-көнкүреш һәм дини йолаларын санагыз (1-5 балл): каз өмәсе, әмәл, балага исем кушу, карга боткасы, корбан бәйрәм, боз озату, сабантуй һ.б. 
2. Бирелгән өзекнең нинди әсәрдән алынганын билгеләгез, авторын һәм жанрын атагыз.
«Мин кыш көннәрендә төнлә яланаяк, күлмәкчән көенчә тышка чыгам икән дә, бераздан, өйгә кермәкче булып ишеккә киләм икән. Кыш көне авыл ызбаларының ишекләрен ачмак балага түгел, шактый үсмер кешеләргә дә мәшәкать вә көч булганлыктан, табигый, мин ишекне ача алмый вә ишек төбендә аякларым бозга ябышып катканчы көтеп торам икән.

Карчык исә үзенең: "Кадалмас әле, килмешәк!"-дигән "шәфкатьле" фикере илә мине үзе теләгән вакытта орыша-орыша кертә икән.

Мин бу карчыкта торган вакытта анам да теге муллага үзләшеп җиткән булырга кирәк: ул бервакыт мине үз янына Саснага алдырырга атлар җибәрткән.

Мине бу атлар, әлбәттә, Саснага алып киткәннәр.

Хәер, алып киткәннәр генә түгел, шул атка утырып киткән минутларда миндә, бала булсам да, хәзердә дә атта утырып Саснага барганымны, үземне бер киң вә рәхәт галәмдә хис иткәнемне, юлда барганда күз алдымда әллә нинди нурлар уйнаганын онытмаган ши​келле булам.

Саснага барып җиткәнмен. Ничек, ни рәвеш бардым, мине кемнәр каршылады – анысын белмим; ләкин үги әтиемнең мине сөюе, миңа чәй янында кәрәзле балны ак күмәчкә ягып бирүе, минем шунда куанганнарым, биш минутлык төш шикелле генә, әле дә булса хәтеремдә.

Ләкин бу рәхәт бик озакка бармаган. Минем анам бу муллада бер ел кадәрме, күпмедер торгач, белмим, нинди авырудандыр вафат булган» (1-5 балл)
Җавап: Г.Тукай “Исемдә калганнар”, автобиографик жанр. 
3. Җирле шагыйрь Б. Сөләйманов “Тобол” шигырендә автор тарафыннан кулланылган тропларны (сурәтләү чараларын) күрсәтегез.

Октябрьга чаклы 

Россиядә 

Төрмәләре белән дан тоткан 

Иске Тобол, 

Бүген күкрәгендә

Яңа йортлар күккә калыккан. 

Тын Себергә синнән 

үткән чакта

Декабристлар каны түгелгән.

Тобол, Тобол, 

Бүген урамнарың

Гөлчәчәкләр белән күмелгән. 

Ничә гасыр, әйтче,

Ничә гасыр

Мәхрүм булган халкың иректән.

Ә син Тобол,

Гүя үсеп чыктың

Каторжаннар яткан җирлектән. 
                                                                                                                                    (1-10 балл)

Җавап: метафора, сынландыру (Тобол күкрәгендә), гипербола (Яңа йортлар күккә калыккан), эпитет (иске Тобол, декабристлар каны), кабатлау (ничә гасыр, әйтче, ничә гасыр). 
2016-2017 уку елы

Татар теле һәм әдәбияты буенча 
сораулар һәм биремнәр
Татар теле. 8-9 сыйныфлар

1. Ъ хәрефе кайсы очракта аеру билгесе булып килә?

+ а)  рус теленнән кергән сүзләрдә;

б)  иҗекнең нечкә әйтелешен белдергәндә;

в)  к, г хәрефләренең [қ], [ғ] дип укылышын белдергәндә.                              (5 балл)

2. Хәреф саны аваз саныннан кимрәк булган сүзләрне күрсәтегез:

+ а)  яңгыр, рәхмәт, яфрак;

б)  микъдар, вәгъдә, табигать;

в)  яшьлек, ерак, юка.                                                                                        (5 балл)

3. Фразеологик әйтелмәләрнең дәвамын табыгыз:

1)  Аерылганны аю ашар



а) корт баса
2)  Алма агачыннан




б) бүленгәнне бүре ашар.
3)  Бер кискән ипи




в) ерак төшми
4)  Йомшак агачны




г) кире ябышмый

(5 балл)

1Б, 2В, 3Г, 4А
4. “Никтер чәчәкләрнең кызылларына күбәләкләр ешрак килеп куна”
җөмләсендәге сыйфатның үзгәрешен нинди күренеш дип атыйлар? 

а)  сыйфатның исемне ачыклап килүе;

+ б)  сыйфатның исемләшүе;

в)  килеш, тартым, күплек белән төрләнүе.                                                       (5 балл)

5. Түбәндәге рәвешләрнең төркемчәләрен кайсы җавап дөрес тәртиптә бирә?

Түбән, көмештәй, сирәк, сүнәр-сүнмәс, бушка.

а) күләм-чама, охшату-чагыштыру, урын, сәбәп-максат, саф, 
б) сәбәп-максат, охшату-чагыштыру, саф, күләм-чама, урын 
+ в) урын, охшату-чагыштыру, күләм-чама, саф, сәбәп-максат                            (5 балл)

6. Җөмләдә сүз төркемнәрен билгеләгез:

    алм.         сыйф.        сыйф.       исем          исем     исем           исем          фиг.
Аларга җылы йомшак шәлләр, чәй сервизы бүләк иттеләр                                (10 балл)
7. Татар телендә ничә мөстәкыйль cүз төркеме бар?

+ а)  6 ;  

 б)  7 ; 

 в)  8 .                                                                                                                          (5 балл)

Әдәбият. 8-9 сыйныфлар
1. Татар халык авыз иҗаты жанрлары, аларның балаларга белем һәм тәрбия бирүдәге роле.                                                                                                    (1-10 балл)

2. Бөек Ватан сугышы чоры әдәбиятында поэзия үсеше. Шагыйрьләр иҗатында төп фикерләр. (Ф.Кәрим, М.Җәлил, Х.Туфан һ.б. иҗаты мисалында)               (1-10 балл)

3. Җирле язучылар иҗатының үзенчәлеге, алар иҗатында күтәрелгән проблемалар.                                                                                                             (1-10 балл)
2016-2017 уку елы

Татар теле һәм әдәбияты буенча 
сораулар һәм биремнәр
Татар теле. 10-11 сыйныфлар
1.  Тиешле хәрефләрне үз урыннарына куеп языгыз:

Миһербанлы (х, һ), могҗиза (а, ә), михнәт (х, һ), мөлаем (о, ө), ят (ъ, ь), олыгаю (о, ы), соры (о, ы), яшьлек (ъ, ь), олуг (ь, ъ), мәгълүмат (ъ, ь), гариза (а, ә), 

мөхәррир (а, ә).                                                                                                      (10 балл)

2. Төшеп калган хәрефләрне һәм тиешле тыныш билгеләрен куеп языгыз:

Самолет, моторларын үкертеп алга ыргылса да, җирдән күтәрелеп китә алмый. Девятаев самолетны, үзләрен күреп, йөгерешеп килгән фашистлар өстенә таба юнәлтә. Хәлсезләнгән куллары белән идарә рычагына ябыша. Ниһаять, самолет һавага күтәрелә.                                                                                                     (10 балл)

3. Җөмлә кисәкләрен билгеләп, асларына сызыгыз: 

Тиздән белде бик яхшы: нинди хәреф ни атлы (Г. Тукай).                      (10 балл)

4. Да, дә, та, тә кисәкчәләрен шундый ук теркәгечләрдән һәм кушымчалардан ничек аерырга була? Мисаллар белән күрсәтегез.                                                (5 балл)

5. Сыйфат фигыльләр нәрсәләр белән төрләнми?

+ а) наклонение белән;

б) килеш белән;

в) барлык-юклык, заман, зат-сан                                                                 (5 балл)

6. Бәхетле шул баладыр, кайсы дәресенә күңел бирсә. 
+ а) иярчен аергыч җөмлә;

б) иярчен урын җөмлә;

в) иярчен вакыт җөмлә.                                                                                  (5 балл)

7.  Дәфтәрнең битләре зәңгәргә буялган җөмләсендәге билгеләнгән сүз нинди

сүз төркеменә керә?

а) сыйфат фигыль;

б) сыйфат;

+ в) исемләшкән сыйфат.                                                                               (5 балл)

Әдәбият. 10-11 сыйныфлар
1. Хәзерге татар әдәбиятында милли һәм гомумкешелек проблемаларының чагылышы. (Телне саклау, милли йолалар, гореф-гадәтләрне саклау, замана проблемалары).                                                                                                         (1-10 балл)

2. Хәзерге чор татар әдәбияты буенча яраткан язучыгыз иҗатына анализ ясагыз, бәя бирегез.                                                                                                               (1-10 балл)

3. Җирле язучылар иҗаты, аларның үзенчәлекле яклары.                       (1-10 балл)
